
1. Ynglŷn â'r ddogfen hon 
 

Defnyddir CBAC Cyswllt i weinyddu'r rhan fwyaf o'n cymwysterau yn ôl y galw sydd wedi'u 
gwirio'n allanol. Mae'r system yn hwyluso'r prosesau ymrestru, sicrhau ansawdd ac ardystio.  

Mae'r ddogfen hon yn rhoi canllawiau hawdd eu dilyn o ran sut i ymrestru ac ardystio 
dysgwyr gan ddefnyddio ein system CBAC Cyswllt.  

Mae gwybodaeth am ein gofynion o ran asesu a sicrhau ansawdd i'w chael yn y Llawlyfr 
canolfannau ar gyfer cymwysterau wedi'u gwirio'n allanol. 

 

2. Cael mynediad i system Cyswllt 
 

Mae CBAC Cyswllt yn system seiliedig ar y we sydd ar gael yn https://connect.wjec.co.uk/.  

Dylai fod enw defnyddiwr a chyfrinair wedi'u rhoi i chi er mwyn cael mynediad i'r system. Os 
nad ydych wedi derbyn eich manylion mewngofnodi, cysylltwch â cyswllt@cbac.co.uk.  

Pan fyddwch yn mewngofnodi i CBAC Cyswllt, byddwch yn mynd i'r dudalen 'Cartref' i 
ddechrau. Mae'r 'Mewnflwch' yn dangos pob 'ffurflen' sydd wedi'i chreu gennych a/neu sydd 
wedi'i 'neilltuo' i chi gan gydweithiwr yn y ganolfan. Mae'r ffurflenni hyn yn weithredol ac o 
dan reolaeth y ganolfan.  

Noder y gall fod gennych fynediad hefyd i weld 'mewnflwch' cyffredinol eich canolfan yn 
dibynnu ar eu hawliau mynediad. Os ydych yn gallu gweld mewnflwch y ganolfan, byddwch 
yn gallu gweld pob ffurflen sydd wedi'i chreu ac sy'n weithredol ar hyn o bryd yn y ganolfan. 

 

3. Ymrestru ac ardystio eich dysgwyr mewn 7 cam hawdd 

Mae'n hawdd ymrestru ac ardystio eich dysgwyr yn CBAC Cyswllt. Mae'r adran hon yn eich 

tywys drwy'r 7 prif gam canlynol, o ddechrau ymrestriad newydd i lawrlwytho ac argraffu e-

dystysgrifau a thrawsgrifiadau.  

 

 

https://connect.wjec.co.uk/
mailto:connect@wjec.co.uk

Cam 1. Creu ymrestriad newydd 

I ddechrau ymrestriad newydd, dewiswch 'Ymrestru/Ardystio' ('Reg/Cert') ar frig y dudalen 
ac yna dewiswch 'Creu Bwciad' ('Create a Booking').  

  

 

Gallwch ddewis ymrestru eich dysgwyr gan ddefnyddio ffurflen cyfrwng Cymraeg neu 
gyfrwng Saesneg. Nid oes angen i'r iaith rydych yn dewis cwblhau'r ymrestriad ynddi gyfateb 
i'r iaith mae'r ymgeisydd/ymgeiswyr yn ei defnyddio yn yr asesiad. 

I wneud ymrestriad newydd, dewiswch y Ffurflen Ymrestru ac Ardystio Dysgwyr  

 

  
 

Cam 2. Dewis y cymhwyster 

Rhaid i chi gysylltu'r ymrestriad â'r cymhwyster y mae eich dysgwyr yn gweithio tuag ato. I 
wneud hyn, cliciwch ar 'Dewiswch' ('Please select').  

 

Yna bydd rhestr o'r cymwysterau mae eich canolfan wedi'i chymeradwyo i'w cynnig wedi'i 
harddangos.  

Dewiswch y cymhwyster gofynnol o'r rhestr; dylai tic gwyrdd ymddangos ar ddiwedd y llinell.  

Ar ôl i chi ddewis y cymhwyster cywir, cliciwch ar 'Wedi gorffen' ('Finished'). 

Sylwch, dim ond un cymhwyster i bob ffurflen bwcio y gallwch chi ymrestru dysgwyr ar ei 
gyfer. Os yw dysgwr yn cwblhau sawl cymhwyster, bydd angen i chi lenwi ffurflen bwcio 
newydd ar gyfer pob cymhwyster. 

Os nad yw'r cymhwyster gofynnol wedi'i restru, holwch eich swyddog arholiadau i sicrhau 
bod y gymeradwyaeth berthnasol gennych i gynnig y cymhwyster. Os ddim, bydd angen i chi 
gwblhau'r broses cymeradwyo cymhwyster. Cyfeiriwch at y Llawlyfr canolfannau ar gyfer 
cymwysterau wedi'u gwirio i gael gwybodaeth ychwanegol am y broses cymeradwyo 
cymhwyster. 

Ar ôl cynhyrchu'r bwciad, bydd y ffurflen yn dangos rhif cyfeirnod y bwciad. Mae modd 
defnyddio hwn i ddod o hyd i'r ymrestriad yn gyflym yn y dyfodol a bydd yn cael ei 
ddefnyddio ym mhob gohebiaeth rhwng CBAC a'r ganolfan. 

 

Cam 3. Dewis yr unedau 

Ar ôl i chi ychwanegu eich dysgwyr at yr ymrestriad, mae angen i chi ddewis yr unedau maen 
nhw'n eu cwblhau. 

Bydd rhestr o deitlau'r unedau sydd ar gael yn y cymhwyster wedi'i harddangos. Cyfeiriwch 
at fanyleb y cymhwyster i weld manylion llawn ynghylch yr unedau sydd ar gael yn y 
cymhwyster ac unrhyw reolau o ran cyfuno, gan gynnwys unrhyw unedau sydd wedi'u 
gwahardd. Unedau i'w dewis.  

Dewiswch yr unedau gofynnol drwy hofran uwchben teitl yr uned a chwith-glicio. Ar ôl i bob 
uned gael ei dewis, dewiswch ‘Cadw newidiadau' ('Save changes’). 

Bydd Cyswllt yn dilysu'r unedau a ddewiswyd ac os nad ydyn nhw'n bodloni gofynion y 

cymhwyster, e.e. o ran y gwerth credyd sy'n ofynnol a/neu'r credyd sy'n ofynnol ar lefel y 

cymhwyster, bydd neges gwall yn ymddangos yn rhoi gwybod i chi pa gamau y mae angen i 

chi eu cymryd. 

 

 
 

Ar ôl cynhyrchu'r cyfuniad cywir o unedau, dewiswch 'Cyflwyno Ymrestriadau' ('Submit 
Registrations') ar waelod y dudalen.  

Sylwch, ar ôl cyflwyno'r ymrestriadau, bydd ffioedd ymrestru dysgwyr yn cael eu cynhyrchu 
a'u cymhwyso. Gwnewch yn siŵr bod yr holl fanylion yn gywir cyn cyflwyno.  

Ar ôl cyflwyno ymrestriadau i CBAC, ni ellir ychwanegu unrhyw ddysgwyr ychwanegol at y 

bwciad. Os oes gennych ddysgwyr ychwanegol, rhaid i chi gyflwyno bwciad newydd.  

 

Cam 4. Ychwanegu eich dysgwyr  

 I ychwanegu dysgwr at y bwciad, ewch i'r dudalen trosolwg a chliciwch ar 'Manylion y 
Dysgwr'.  

 
 

Unwaith y bydd yn weithredol, byddwch yn gallu ychwanegu dysgwyr at y ffurflen bwcio. 
Gallwch ychwanegu dysgwr newydd eich hun, neu, os oes dysgwr eisoes wedi'i 
ychwanegu at y system, gallwch ddefnyddio'r opsiwn 'Ychwanegu dysgwyr presennol' 
('Add existing learners'). 

Mae opsiwn i uwchlwytho eich dysgwyr fel swmp i Cyswllt cyn dechrau bwciad. I gael 
gwybodaeth am sut i wneud hyn, gweler y canllawiau ychwanegol ar ychwanegu sawl 
dysgwr. 

Ychwanegu 
dysgwr newydd 
(eich hun) 

Mae hwn yn caniatáu i chi ychwanegu dysgwyr unigol eich hun at y 
bwciad. Wrth ychwanegu dysgwr newydd, mae'n rhaid i chi lenwi'r 
meysydd gorfodol:  

i.  Enw Cyntaf 

ii. Cyfenw 

iii. Rhif Dysgwr Unigryw (ULN) 

iv. Dyddiad Geni 

v. Rhywedd 

Mae meysydd sy'n weddill (enw canol neu enw arall, enw teuluol 
blaenorol a gwlad) yn ddewisol. 

Ar ôl cwblhau manylion y dysgwr, cliciwch ar 'Creu dysgwr a'i 
ychwanegu at y bwciad' ('Create learner and add to booking').  

Bydd angen i chi ailadrodd y broses hon ar gyfer pob dysgwr rydych yn 
bwriadu ei ymrestru ar y bwciad.  

Ychwanegu 
dysgwyr 
presennol 

Os ydych yn ymrestru dysgwr sydd eisoes wedi'i ymrestru drwy Cyswllt 
e.e. ar gyfer cymhwyster arall neu drwy ddefnyddio uwchlwytho swmp 
(gweler y canllawiau ychwanegol ar ychwanegu sawl dysgwr), bydd 
manylion y dysgwr wedi'u storio ar y system, a gallwch ddefnyddio'r 
swyddogaeth ychwanegu dysgwr presennol. 

I chwilio am ddysgwr presennol, rhowch fanylion y dysgwr i mewn a 
chliciwch ar 'Chwilio am Ddysgwr' ('Search Learner').  

I weld rhestr o bob dysgwr sydd wedi'i storio ar Cyswllt, gadewch 
fanylion y dysgwr yn wag a chliciwch ar 'Chwilio am Ddysgwyr' 
('Search Learners'). Dylai rhestr lawn o ddysgwyr ymddangos. 

Naill ai cliciwch ar 'dewis pawb' ('select all'), a fydd yn ychwanegu'r 
holl ddysgwyr at y bwciad neu chwiliwch drwy'r rhestr a chliciwch ar y 
dysgwyr unigol y mae eu hangen.  

Bydd tic gwyrdd yn ymddangos wrth ymyl y dysgwr/dysgwyr a bydd 
enw'r dysgwr/enwau'r dysgwyr bellach i'w gweld ar frig y dudalen.  

Gwiriwch fod y dysgwyr cywir wedi'u hychwanegu. I dynnu unrhyw 
ddysgwyr sydd wedi'u dewis drwy gamgymeriad, cliciwch ar 'tynnu' 
('remove'), wrth ymyl enw'r dysgwr. 

Ar ôl i chi ddewis pob dysgwr sy'n ofynnol, cliciwch ar 'Ychwanegu'r 
dysgwyr hyn' ('Add these learners').  

 

Pan fyddwch yn fodlon bod pob dysgwr wedi'i ychwanegu, a'ch bod wedi gwirio bod y manylion 
a ddarparwyd ar gyfer pob dysgwr yn gywir, cliciwch ar 'Gorffen gweithio ar yr adran hon' 
('Finish working on this section').  

Mae'r dysgwyr bellach wedi'u hychwanegu at y bwciad a byddwch yn mynd yn ôl nawr i'r 
trosolwg. Bydd neges wedi'i harddangos ar frig y dudalen i ddangos bod y dysgwr/dysgwyr 
wedi’u hychwanegu'n llwyddiannus (Roedd eich newidiadau'n llwyddiannus (Your edits were 
successful)).  

Os oes angen i chi dynnu dysgwyr cyn cyflwyno'r ymrestriadau i CBAC, gweler 'tynnu o'r 
bwciad' dan Adran 5. Canllawiau ychwanegol. 

Cam 5. Mewnbynnu cyflawniadau dysgwyr 

I ddod o hyd i'ch ymrestriad, chwiliwch am y bwciad ar y tab 'Reg/Cert', h.y. B/WJEC/1021 a 
dewiswch y bwciad yr ydych am ychwanegu graddau llwyddo ati ar gyfer eich dysgwyr.  

Os ydych yn gwybod y rhif cyfeirnod/bwciad a neilltuwyd i'r ymrestriad, gallwch deipio hwn yn y 

maes chwilio. Os nad oes gennych y wybodaeth hon wrth law, defnyddiwch y swyddogaeth 

chwilio uwch i ddod o hyd i'r bwciad.  

 

 
 

Wrth ddefnyddio chwilio uwch: 

i.Dewiswch ‘Registration and Certification’ yn 'Form Type', a 

ii.  Defnyddiwch y meysydd 'O' ac 'I' ('From' a 'To') i hidlo'r amrediad dyddiadau y cafodd yr 
ymrestriad ei greu ynddo. 

 
 

Dewiswch y ffurflen bwcio ofynnol i ddiweddaru cyflawniadau dysgwyr. 

Ar ôl i'r ffurflen bwcio lwytho, cliciwch ar 'Manylion y Dysgwr' ac yna 'Gweld Graddau' 
('Grading View').  

Sylwch mai dim ond i ychwanegu graddau llwyddo at nifer bach o ddysgwyr y gellir defnyddio 
'gweld graddau' ('grading view'). Ar gyfer carfanau mwy (dros 25), mae angen defnyddio'r 
sgriniau 'Rheoli asesiadau dysgwyr' (gweler tudalen 10). 

Mewnbynnu cyflawniadau dysgwyr gan ddefnyddio 'gweld graddau' 

 
 

Mae gweld graddau (grading view) wedi'i rannu yn ddwy adran 

P (Cynnyrch (Product)) a fydd yn cael ei ddyfarnu gan CBAC unwaith y bydd yr holl 
unedau wedi'u gwirio'n allanol a'u cyflawni. Bydd y botwm 'Llwyddo' yn troi'n wyrdd ar 
ôl i'r cymhwyster llawn gael ei ddyfarnu. 

C (Cydran (Component)) Cliciwch ar y botwm 'Llwyddo' os yw'r dysgwr wedi llwyddo a 
bydd y botwm yn troi'n wyrdd, neu ar 'methu' os nad yw'r dysgwr wedi cyflawni a bydd y 
botwm yn troi'n goch.  

 
Mae opsiwn i roi gradd llwyddo i bob dysgwr yn y bwciad drwy glicio ar 'rhoi gradd llwyddo i 
bob un' ('apply passing grade to all'). Bydd hyn yn rhoi gradd llwyddo i bob uned yn y bwciad.  

Ar ôl mewnbynnu'r graddau llwyddo i bob dysgwr, cliciwch ar 'Hawlio' ('Claim') a chliciwch 
ar 'Cadw newidiadau' ('Save changes'). 

Mewnbynnu cyflawniadau dysgwyr gan ddefnyddio ‘Rheoli asesiadau a chanlyniadau 
dysgwyr' ('Manage learner assessments and outcomes’) 

Mae'r swyddogaeth sgrin traws-fwcio yn caniatáu i'r ganolfan allu mewnbynnu graddau ar 
gyfer pob asesiad a chanlyniadau yn uniongyrchol drwy sgrin chwilio yn hytrach na thrwy'r 
ffurflen bwcio. Mae hyn yn golygu y gellir mewnbynnu'r graddau a'r canlyniadau ar draws 
sawl bwciad, oherwydd bod modd chwilio yn ôl canolfan, cymwysterau ac unedau a bod pob 
dysgwr yn cael ei arddangos, ar sail dyddiadau ymrestru.  

Mae'r rhan fwyaf o'r rheolau sy'n berthnasol i fwciad yn parhau i gael eu cymhwyso yma:  

• Dim ond ar ôl i'r bwciad gael ei gloi y gellir mewnbynnu graddau ar y sgrin – os nad yw'r 
ffurflen wedi'i chloi, byddant yn dangos fel darllen yn unig.  

• Os yw'r ffurflen dan ein rheolaeth ni, ni fyddwch yn gallu mewnbynnu gradd ar gyfer 
asesiad na hawl – bydd yn dangos fel darllen yn unig.  

• Bydd unrhyw reolau swyddogaethedd awtomatig sydd wedi'u cymhwyso at yr uned neu'r 
cymhwyster yn cael eu cymhwyso pan fydd y radd wedi'i mewnbynnu neu ei chadw.  

 

Tabiau Traws-fwcio  

Mae'r sgrin Rheoli Asesiadau Dysgwyr ('Manage Learner Assessment') ar gael drwy'r modiwl 
REG/CERT, o fewn yr is-ddewislen Rheoli Dysgwr (Manage Learner):  

  

  

    

Defnyddir y sgrin hon i fewnbynnu'r graddau asesu, neu i weld ac adrodd ar y graddau a 
fewnbynnwyd. Mae sawl maes chwilio ar gael, gyda'r meysydd Canolfan, Cymhwyster ac 
Uned yn caniatáu i asesiadau gael eu harddangos ar draws bwciadau:  

Gallwch hidlo'r data sydd wedi'u dychwelyd drwy fewnbynnu'r manylion a dewis y botwm 
'Hidlo' ('Filter'):  

  

Gellir lawrlwytho'r canlyniadau yn y grid ar unrhyw adeg drwy'r opsiwn Lawrlwytho 
(Download). Bydd hyn yn dangos y radd asesu ond hefyd y canlyniad diweddaraf (wedi'i 
gyflawni, hawlio, dyfarniad, ardystiad neu yn aros):  

  
Ar ôl i'r defnyddiwr roi'r graddau i mewn, gall weld y canlyniad diweddaraf drwy ddefnyddio  

Copïo hidlyddion i 'Rheoli canlyniadau dysgwyr':  

  

Bydd hyn yn mynd â'r defnyddiwr i'r sgrin Rheoli Canlyniadau Dysgwyr ('Manage Learner 
Outcome').  

Tab Traws-fwcio – Rheoli Canlyniadau Dysgwyr  

Mae Rheoli Canlyniadau Dysgwyr ar gael drwy'r modiwl REG/CERT, o fewn yr is-ddewislen 
Rheoli Dysgwr (Manage Learner). Gall y defnyddiwr ei ddefnyddio'n uniongyrchol a 
mewnbynnu'r meini prawf chwilio neu gallwch gysylltu â'r tab Rheoli Asesiadau Dysgwyr ac 
wrth gopïo'r hidlyddion bydd y wybodaeth i'w gweld dan y statws Wedi'i ymrestru 
(Registered):  

  

Mae'r gwymplen statws yn caniatáu i'r canlyniadau gael eu hidlo ar sail statws, er mwyn 
galluogi'r defnyddiwr i weld canlyniadau (os oes angen) ar sail statws y dysgwyr:  

• Wedi'i ymrestru ond wedi cyflawni (Registered but achieved) – Dysgwyr sydd wedi'u 
hymrestru ond nad ydynt wedi cael canlyniad wedi'i fewnbynnu.  

• Wedi'i ymrestru (Registered) – POB dysgwr sydd wedi’i ymrestru ar gyfer y 
cymhwyster hwn/yr uned hon waeth beth yw'r statws terfynol.  

• Wedi'i gyflawni ond heb ei hawlio ('Achieved but not claimed') – pob dysgwr sydd 
wedi cael canlyniad wedi'i fewnbynnu ond nad yw wedi'i hawlio.  

• Wedi'i gyflawni (Achieved) – POB dysgwr sydd â chyflawniad wedi'i nodi wrth yr 
uned/cymhwyster, waeth beth yw'r statws terfynol.  

• Wedi'i hawlio ond heb ei ddyfarnu ('Claimed but not awarded') – pob dysgwr sydd â 
hawliad yn erbyn yr uned/cymhwyster ond nad yw wedi'i ddyfarnu.  

• Wedi'i hawlio (Claimed) – POB dysgwr sydd â hawliad yn erbyn yr uned/cymhwyster 
waeth beth yw'r statws terfynol.  

• Wedi'i ddyfarnu ond heb ei ardystio ('Awarded but not certificated') – pob dysgwr 
sydd wedi cael dyfarniad ar gyfer yr uned/cymhwyster ond nad yw wedi'i ardystio.  

• Wedi'i ddyfarnu (Awarded) – POB dysgwr sydd â dyfarniad yn erbyn yr 
uned/cymhwyster waeth beth yw'r statws terfynol.  

• Wedi'i ardystio (Certificated) – POB dysgwr sydd wedi cael ei ardystio yn erbyn yr 
uned/cymhwyster waeth beth yw'r statws terfynol.  

• Yn aros (On hold) – POB dysgwr sy'n aros ar hyn o bryd.  

• Ar agor (Open) – mae hyn yn dangos pob bwciad agored gyda'r canlyniadau.  

  

  
Gellir ychwanegu'r canlyniad i bob dysgwr/asesiad neu gall y defnyddiwr ddefnyddio'r 
opsiynau Camau Gweithredu (Actions), a bydd hyn yn cael ei gymhwyso at bob 
dysgwr/asesiad perthnasol. Felly, os oes tic wrth Cam gweithredu wedi'i hawlio (Claimed 
action), dim ond os yw'r dysgwr/asesiad yn dangos bod tic wrth Wedi'i gyflawni (Achieved) 
y byddai hyn yn cael ei gymhwyso, gan fod gradd wedi'i mewnbynnu. Ni fyddai'n hawlio 
unrhyw ddysgwr/asesiad pe na bai tic wrth Wedi'i gyflawni (Achieved) ar gyfer y radd. Mae 
hyn yr un fath ar gyfer Wedi'i ddyfarnu (Awarded) – rhaid bod tic yn y blwch Hawlio (Claim) 
a dim ond os oes tic yn y blwch Dyfarnu (Award) y gellir rhoi tic yn Wedi'i ardystio 
(Certificated).  

  

Os gwnaethoch glicio ar y ffurflen bwcio, byddech hefyd yn gallu ei gweld yn aros drwy'r 
neges isod:  

Pan fydd y broses ddilysu wedi'i gweithredu, mae'r wybodaeth a ddangosir yn gyfredol, bydd 

y tic gwyrdd yn cael ei ddangos:  

  

 

Os yw eich canolfan wedi cael Statws Hawliau Uniongyrchol (SHU) ar gyfer y cymhwyster 
hwn  

 

Cam 6. Gwneud cais am weithgaredd sicrhau ansawdd allanol (canolfannau heb 

statws hawliau uniongyrchol) 

Ar ôl mewnbynnu holl ganlyniadau'r dysgwyr, dewiswch yr opsiwn cyflwyno ar gyfer 'Sicrhau 
Ansawdd' i roi gwybod i ni fod dysgwyr gennych sy'n aros am sicrhau ansawdd allanol.  

 

 
 

Byddwch yn derbyn neges e-bost i hysbysu bod eich canlyniadau wedi'u cyflwyno ar gyfer y 
broses Sicrhau Ansawdd. 

I gael gwybodaeth am ein prosesau sicrhau ansawdd allanol, cyfeiriwch at fanyleb y 
cymhwyster neu ein Llawlyfr canolfannau ar gyfer cymwysterau wedi'u gwirio'n allanol.  

Ar ôl i'r broses sicrhau ansawdd allanol gael ei chwblhau'n llwyddiannus, byddwn yn 
rhyddhau'r canlyniadau yn ôl i chi. Dylech dderbyn neges e-bost awtomataidd i roi gwybod i 
chi bod canlyniadau ar gael. 

Cam 7. Lawrlwytho e-dystysgrifau a thrawsgrifiadau  

Mae modd gweld e-dystysgrifau, trawsgrifiadau a thrawsgrifiadau dysgwyr drwy'r ffurflen 
bwcio Ymrestru ac Ardystio.  

Cliciwch ar 'Manylion y dysgwr' a bydd yr e-dystysgrif i'w gweld dan y tab 'Ardystio' 
('Certification'). Dim ond ar gyfer unedau y darperir e-dystysgrifau. 

  

  

 

4. Cau bwciad 
 

Bydd bwciadau yn aros ar agor tan y bydd canolfan yn rhoi cyfarwyddyd i ni eu cau.  

Er nad oes gofyniad i gau bwciadau, mae gwneud hynny'n helpu i sicrhau mai dim ond 
ymrestriadau gweithredol sydd i'w gweld ar ein system. 

Ni ddylid cau bwciadau tan y bydd pob dysgwr sydd wedi'i gynnwys yn y bwciad y disgwylir 
iddo gyflawni'r cymhwyster wedi gwneud hynny. 

I gau bwciad, ewch i'r trosolwg a chliciwch ar ‘Cau'r Bwciad' ('Close Booking’).  

Ar ôl i ni gau'r bwciad, ni ellir cymryd unrhyw gamau pellach.  

5. Canllawiau ychwanegol 
 

Tynnu dysgwyr o fwciad cyn cyflwyno ymrestriadau 

I dynnu dysgwyr cyn cyflwyno'r ymrestriadau i CBAC, ewch i'r trosolwg a chliciwch ar 

'Manylion y dysgwr’. Cliciwch ar 'Gweithio ar yr adran hon' ('Work on this section').  

  

Dewch o hyd i'r dysgwyr yr hoffech eu tynnu a chliciwch ar 'manylion ymrestru' 

('registration details').  

  

  
  

Cliciwch ar 'tynnu o'r bwciad' ('remove from booking') i dynnu'r dysgwr o'r bwciad.  

Deall y dudalen trosolwg 

Mae'r dudalen trosolwg yn dangos faint o ddysgwyr sydd wedi'u hymrestru ar y bwciad a'u 
statws cyfredol. Dylai ddangos bod y rhain 'heb eu cyflawni' gan nad oes unrhyw gydrannau 
wedi'u dyfarnu eto.  

Adlewyrchir hyn gan y bêl fawr goch (ar waelod y dudalen, islaw'r unedau), sy'n 
rhyngweithiol ac yn diweddaru wrth i ddysgwyr gyflawni cydrannau o fewn y cymhwyster. 
Mae cyflawniadau dysgwr wedi'u dangos fel wedi'i gyflawni'n llawn (gwyrdd), wedi'i 
gyflawni'n rhannol (melyn) neu heb ei gyflawni (coch).  

Ychwanegu sawl dysgwr gan ddefnyddio'r opsiwn uwchlwytho swmp 

I ychwanegu sawl dysgwr at y system, ewch i'r tab Dysgwyr ar frig y dudalen.  

 

Cliciwch ar 'Lawrlwytho ffeil mewnforio sampl' ('Download sample import file')  

 

Llenwch y daenlen a'i chadw ar eich cyfrifiadur.  

 

Pan fyddwch yn barod i uwchlwytho i'r system, dewiswch y ffeil sydd wedi'i chadw a 

chliciwch ar 'uwchlwytho ffeil ddata' ('upload data file').  

 

Gallwch ychwanegu dysgwyr unigol hefyd at y 'Sgriniau dysgwyr' cyn creu eich bwciad. 

 

 

  

Cliciwch 

ar  
'uwchlwytho data dysgwr' 

('upload learner data') 

  yna cliciwch 

ar  
'adran dogfennau' 

('documentation section') 

.   

Cliciwch ar 'Ffeiliau wedi'u Huwchlwytho' ('Uploaded Files') i wirio bod pob ymgeisydd 

wedi'i uwchlwytho'n llwyddiannus.  

 

Cliciwch ar 'manylion y ffeil' ('file details'). Bydd hyn yn arddangos yr holl ddysgwyr sydd 

wedi'u huwchlwytho a'u hychwanegu at y system.  

  

Bydd yn dangos bod dysgwyr nad ydynt wedi'u huwchlwytho wedi methu ac yn rhoi rheswm 

dros hynny. Bydd angen gweithredu ar y dysgwyr hyn a'u llwytho eto.  

Dilyniant Dysgwyr 

Os hoffai dysgwr fynd ymlaen i gyflawni'r cymhwyster mwy, h.y. os yw dysgwr wedi cyflawni'r 

Dyfarniad ac yr hoffai gyflawni Tystysgrif, mae angen gwneud bwciad newydd ar gyfer y 

cymhwyster mwy. Mae angen ychwanegu'r unedau sydd eisoes wedi'u cyflawni o'r cymhwyster 

llai at y bwciad newydd hefyd. 

Cyfeiriwch at reolau'r fanyleb ar gyfer cyfuno ac unrhyw gyfuniadau o unedau sydd wedi'u 

gwahardd. 

Bwciad gwreiddiol ar gyfer Dyfarniad Lefel Mynediad – unedau eisoes wedi'u cyflawni 

 

 
 

Creu bwciad newydd ar gyfer y Dystysgrif Lefel Mynediad i gynnwys yr unedau gwreiddiol ar 

gyfer Dyfarniad Lefel Mynediad ac unedau newydd ar gyfer y Dystysgrif. Pan fydd yr unedau 

newydd wedi'u dyfarnu, bydd y system yn dilysu a bydd y Cymhwyster Lefel Uwch yn cael ei 

ddyfarnu. 

Bydd y 'Cam diweddaraf' yn diweddaru ar ôl i'r botwm 'Cyflwyno Sicrhau Ansawdd' ('Submit 

Quality Assurance') gael ei ddewis. Mae'r camau'n diweddaru hefyd drwy'r bwciad ar yr ochr 

chwith. 

6. Gwybodaeth a chefnogaeth bellach 
 

I gael gwybodaeth ychwanegol am sut i ymrestru ac ardystio dysgwyr drwy'r system Cyswllt, 
anfonwch neges e-bost at cyswllt@cbac.co.uk.  

Rydym yn croesawu unrhyw adborth am y system Cyswllt, gan gynnwys awgrymiadau o ran 
newidiadau y gellid eu gwneud i'r system a/neu'r canllawiau hyn i wella eich profiad. 
Anfonwch unrhyw adborth dros e-bost at cymwysterau@cbac.co.uk. 

  

mailto:connect@wjec.co.uk
mailto:qualifications@wjec.co.uk

